
Nes: Bygdaráðið fyri Nes 
kommuna hevur samtykt 
fíggjarætlanina fyri komandi 
ár, har skattaprosentið verð­
ur óbroytt  - 20,5 prosent. 

Barnafrádrátturin verður 
somuleiðis óbroyttur -  5000 
kr.

Sambært upplýsingum 
frá kommununi er skattainn­
tøkan mett til 31,2 millliónir 
krónur, og rakstrarútreiðsl­
urnar verða 27, 3 mió.

Fíggjarætlanin gevur eitt 
yvirskot uppá slakar 1,7 mió 
krónur. Av hesum er ætlanin 
at afturgjalda skuld fyri 1,6 
mió.

Størsta íløgan í ár var 
útbyggingin av barnagarði­
num fyri 8,3 milliónir krónur. 
Samlaðar íløgur í ár verða 
1,23 milliónir  krónur.

snorri@sosialurin.fo

Yvirskot í 2012

Strendur: Hósmorgunin 
22. desember verður aftur 
morgundrekka við andakt í 
missiónshúsinum. Undirtøkan 
higartil hevur verið góð.

Havn: Páll Poulsen fer nú aftur 
at venja besta mansliðið hjá 
Neistanum. Hann tekur við eftir Áka 
Mørk, sum nú fer á vøllin ístaðin.

Miðvágur: Í heyst var samkoman 
Filadelfia Vágar skipað sum 
fríkirkja. Hetta var hátíðarhildið 
við móttøku í gjár.

Vestmanna: Helgi Jacobsen 
hevur júst givið út tvey bind um 
Vestmanna søgu. Báðar bøkurnar 
eru 1000 síður til støddar.

Er tað nøktandi 
at hava eina 
tyrlu og eitt 
skip á Føroya 
økinum?
(Jan Haldansen, 
skipari í 
viðmerking um 
sjóverju)

Kunnu ikki 
lækka skattin
Vestmanna: Á seinasta 
bygdaráðsfundi sínum 
var fíggjarætlanin fyri 
komandi ár einmælt 
samtykt. Roknað verður 
við 34,6 milliónum í 
skatti.

Rakstrarútreiðslur­
nar eru mettar til slakar 
28,3 mió krónur, í mun 
28, 1 mió í 2011. Skattir og 
tílíkt eru mettir til 34,6 
milliónir krónur, í mun 
til 34,5 mió í 2011. 

Íløgurnar komandi 
ár verða 8,2 mió krónur, 
meðan tær í fjør vóru 10 
mió.

- Næstan allar íløgur­
nar fara til røktarheim­

ið, verður sagt úr Vest­
manna kommunu

Skattaprosentið í 
Vestmanna er óbroytt 
næsta ár – 23 prosent. 
Sum skilst var ætlanin 
helst at lækka skatta­
prosentið, men bar hetta 
ikki til.

Orsøkin til hetta 
er hin einfalda, at 
sambært avtalu við 
Fíggjarmálaráðið kann 
kommunan ikki lækka 
tað, fyrr enn kommunu­
skuldin er komin undir 
eina álíkning. 

Barnafrádrátturin er 
óbroyttur - 4.000 krónur 
fyri hvørt barnið.

Klaksvík: Nú sjey ár eru 
liðin síðani fyrstu fólkini 
fluttu inn í alternativu 
íbúðurnar á Kráarbrekku, 
er ein farin undir at fyri­
reika næsta byggistig.

Í fyrra umfarinum var 
talan um 24 slíkar íbúðir, 
men í hesum seinna um­
farinum er talan um 28.

Klaksvíkar kommuna er 
nú farin undir hesar fyri­
reikingar. Sambært nýgg­
ja MBF-blaðnum er stórur 
áhugi fyri hesum íbúðun­
um.

Í løtuni standa 100 fólk á 
bíðilista.

snorri@sosialurin.fo

Bíðilisti eftir íbúð á Kráarbrekku

kring landið

UMTÓKTAR
Íbúðirnar á Kráarbrekku vóru væl umtóktar – og eru tað framvegis

Mynd: Torfinn Smith


